
Procenti aaqqiissutissaq aamma maannakkorpiaq
aningaasarsiat pillugit Inatsisartut inatsisaata

allanngortinneqarnissaa pillugu Inatsisartut inatsisaat
(Maannakkorpiaq aningaasarsiat

naatsorsorneqartarneranni tunngavigineqartup
allanngortinneqarnera)

§ 1

 

Procenti aaqqiissutissaq aamma maannakkorpiaq aningaasarsiat pillugit Inatsisartut inatsisaat nr. 9, 1. juni

2017-imeersumi, Inatsisartut inatsisaanni nr. 3, 24. maj 2019-imeersukkut allanngortinneqartumi makku

allannguutigitinneqarput:

 

1. § 5, imm. 3 ima oqaasertalerneqassaaq:

“  Imm. 3.  Naatsorsuinermi makku isiginiarneqartassanngillat:

1)  soraarnerussutisianik katersanik aaqqissuussinernut akilersuutit akileraaruserneqartussaatitaasut,

akissarsianik akileraarutit pillugit Inatsisartut inatsisisaanni § 39 a-mi taaneqartut,

2)  pisortanit ikiorsiissutit pillugit Inatsisartut peqqussutaat naapertorlugu ikiorsiissutit,

3)  ajunngitsorsiat, Politiit Isertortumik Paasiniaasartuisa immikkut kukkunersiuisarnerannut

ilaatinneqartunit aningaasat tunniunneqartut, aamma

4)  ajunngitsorsiat, meeqqat tapersersorneqarnissaannut Inatsisartut inatsisaanni maleruagassat

naapertorlugit angajoqqaarsianut, oqilisaasartunut ilaqutariinnulluunniit inissiigasuartarfinnut

tunniunneqartut, matumani tigusisup ukiumi isertitaqarfiusumi pineqartumi nalinginnaasumik ilanngaatip

saniatigut suliani taaneqartunut tunngatillugu akileraarusersugassatut isertitaminik naatsorsuinermini

ilanngaatigisinnaasaasa annerpaaffissaat qaanginngippagu, takuuk aningaasarsianit akileraarutit pillugit

Inatsisartut inatsisaanni § 21, imm. 2.”

 

§ 2

 

Inatsisartut inatsisaat ulloq 1. januar 2020-mi atuutilerpoq, taamaattorli takuuk imm. 2.

  Imm. 2.  § 5, imm. 3, nr. 3-tut § 1, nr. 1-imi aalajangersarneqartutut siunnersuut nalunaarutikkut

atuutsinneqalissaaq.

